PROGRAMIRANJE I


6. FUNKCIJE

Funkcije (potprogrami) su samostalni dijelovi koda (programa) koje izvršavaju određeni zadatak. Funkcije se koriste da struktuiraju programe tako da oni budu modularni, tj. da budu načinjeni od manjih jedinica koje su neovisne jedna od druge koliko god je to moguće.

Modularni programi su:

· jednostavniji za pisanje,

· jednostavniji za čitanje i razumjevanje,

· jednostavniji za izmjene.

Često se funkcija koja je definirana i korištena u jednom programu može upotrijebiti u drugom programu, što predstavlja znatnu uštedu vremena i truda.

· Definiranje funkcije

Definiranje funkcije (potprograma) u C++ podrazumjeva sljedeću sintaksu:


gdje je

· return_tip, tip vrijednosti koju funkcija vraća (double, int ili char),

· ime_funkcije, ime funkcije (samo slova, bez praznog mjesta, case-sensitive),

· (tip parametar_1, ...), parametri koje funkcija očekuje,

· return (neki_izraz), je odgovor koji funkcija vraća. Odgovor (neki_izraz) mora biti istog tipa kao i tip funkcije (return_tip) . 

Jasno je vidljivo da postoji velika sličnost između definicije funkcije i definicije glavnog programa (i glavni program, main, je zapravo funkcija (potprogram), ali onaj koji se poziva od strane operativnog sistema, tako da se on prvi počne izvršavati kada pokrenemo program). Zaglavlje funkcije (eng. subroutine heading) sadrži prvo tip vrijednosti koju vraća funkcija (return_tip), zatim ime funkcije (ime_funkcije), koje treba da bude vezano sa zadatkom koje ona izvršava, i opcionalno popis parametara unutar zagrada (tip parametar_1, tip parametar_2, ..., tip parametar_N).

( Primjer: Definicija funkcije i poziv funkcije iz glavnog programa


Kada se program pokrene, izvršavanje uvijek započinje od funkcije main, bez obzira gdje se ona nalazi unutar programa. Njeno tijelo, tj. tijelo funkcije main, je glavni program, dok su sve ostale funkcije potprogrami. Ostale funkcije (potprogrami) se izvršavaju onog trenutka kada se eksplicitno pozovu. Poziv funkcije se vrši navođenjem njenog imena iza kojeg slijede zagrade, unutar kojih se navode parametri (argumenti) funkcije, ukoliko postoje.

U našem primjeru možemo vidjeti dvije instrukcije koje pozivaju funkcije ulaz i stepenovanje:

ulaz();








rez = stepenovanje (a,b);
U prvom slučaju, funkcija ulaz je definisana kao void tj. kao funkcija koja nema povratne vrijednosti, pa prema tome nije potrebno deklarisati promjenljivu koja bi čuvala povratnu vrijednost date funkcije. Pored toga funkcija nema parametre tako da se prostor između zagrada, koje slijede iza imena funkcije, ostavlja prazan.

U drugom slučaju, funkcija stepenovanje je definisana kao double tj. funkcija ima povratnu vrijednost tipa double. Kako će funkcija vratiti neku vrijednost (broj) tu vrijednost treba negdje pohraniti. Vrijednost koju vraća funkcija kao svoj rezultat pohranjujemo u neku promjenljivu koja mora biti istog tipa kao i tip povratne vrijednosti funkcije (return_tip). Stoga je u našem slučaju potrebno deklarisati novu promjenljivu koja će biti istog tipa kao i tip povratne vrijednosti funkcije tj. double (double rez;) kojoj pridružujemo povratnu vrijednost funkcije stepenovanje. Funkcija stepenovanje ima dva parametra tipa double sa imenima baza i stepen. Pri pozivu funkcije stepenovanje, između zagrada koje slijede neposredno iza imena funkcije (stepenovanje), navodimo parametre funkcije, međusobno odvojene zarezima i bez tipa. U našem slučaju funkciji stepenovanje kao parametre proslijeđujemo dvije promjenljive a i b, koje moraju biti prethodno deklarisane i moraju biti istog tipa kao i tipovi parametara funkcije tj. double. Dalje, možemo vidjeti da je prvi parametar funkcije promjenljiva double baza, a drugi parametar promjenljiva double stepen. To znači da će vrijednost promjenljive a biti tretirana kao baza, a vrijednost promjenljive b  kao stepen. Vrijednost koju funkcija vraća return (pow(baza,stepen)) će biti rezultat izvršavanja funkcije pow, odnosno rezultat izvršavanja instrukcije pow(a,b). Ova vrijednost će biti pohranjena u promjenljivu rez. 
6.1 Lokalne i globalne promjenljive

· lokalne promjenljive

Promjenljive deklarirane unutar nekog bloka (uključujući i blok funkcije) su lokalne i one se mogu koristiti samo unutar bloka u kojem su i deklarirane. Dio programa u kojem se ime promjenljive (ili neki drugi identifikator) može legalno koristiti naziva se njen vidokrug (eng. scope).

( Primjer: lokalne promjenljive


Ovdje funkcije ispis i main koriste promjenljivu nazvanu "i", međutim promjenljiva "i" definirana unutar funkcije ispis i promjenljiva "i" definirana unutar funkcije main, predstavljaju dvije potpuno različite promjenljive, iako imaju isto ime. 

Pogledajmo sljedeći kod funkcije main:

cout << "main:\t\t" << i << endl;



ispis();



cout << "main:\t\t" << i << endl;

Kada se izvrši prva linija koda na ekranu će biti ispisana sljedeća poruka:

main:

10

Nakon toga imamo instrukciju koja poziva funkciju ispis, i od tog trenutka počinje izvršavanje naredbi unutar tijela funkcije ispis. Kao rezultat izvršavanja funkcije ispis imamo sljedeći ispis na ekranu:

lokalna:
1

lokalna:
2

lokalna:
3

lokalna:
4

Ako pogledamo tijelo funkcije ispis, vidjećemo da se ono sastoji od jedne for petlje koja  promjenljivu (brojač) "i" mijenja od 1 do 4, i na ekranu ispisuje gore navedene linije.

Kada je izvršena funkcija ispis, dalje se izvršava sljedeća naredba u funkciji main tj. naredba koja će ispisati sljedeću poruku na ekranu:

main:

Dakle, iako je funkcija ispis koristila i mijenjala promjenljivu "i", vrijednost promjenljive "i" iz funkcije main je ostala kakva je i bila prije poziva funkcije ispis. Ovo je sasvim prirodno, jer su to dvije sasvim različite promjenljive, sa različitim vidokruzima. Vidokrug prve promjenljive "i" je blok funkcije ispis, dok je vidokrug druge promjenljive "i" blok funkcije (glavnog programa) main. Na ovaj način je omogućeno da više različitih ljudi pišu razne funkcije (potprograme) istog programa neovisno jedan od drugog, tj. bez potrebe da znaju koje će promjenljive koristiti ostali programeri i ostale funkcije. Dvije promjenljive istog imena u dvije različite funkcije neće smetati jedna drugoj.

· globalne promjenljive

Pored lokalnih promjenljivih postoje i globalne promjenljive. To su promjenljive koje su deklarirane izvan svih blokova. Njihov je vidokrug cijeli program počevši od mjesta na kojem su definirane pa do kraja programa.

( Primjer: globalne promjenljive


U ovom programu promjenljiva "i" definirana na samom početku programa i izvan bilo kojeg bloka je zajednička i za funkciju ispis i za funkciju main. Nakon izvršavanja ovog programa možemo vidjeti da promjenljiva "i" nije ostala sačuvana nakon poziva funkcije ispis. Zbog toga, korištenje globalnih promjenljivih treba izbjegavati kad god je to moguće, jer njihovo korištenje dovodi do neželjenih  tzv. bočnih efekata (eng. side effects). Pod bočnim efektima podrazumjevamo pojavu da poziv neke funkcije (potprograma) izazove promjene ili posljedice koje se ne očekuju. Ovo je posebno važno kod velikih programa. Generalno, kao globalne promjenljive treba definirati samo one strukture podataka koje zajednički i planski treba da koristi više funkcija u istom programu npr. ukoliko imamo konstante onda ih slobodno možemo definirati kao globalne, jer se njihova vrijednost ne može mijenjati.

return_tip ime_funkcije (tip parametar_1, tip parametar_2, ..., tip parametar_N)


  


  {


naredba_1;


naredba_2;       


        ...;     


	naredba_N;


	return (neki_izraz);   


  }





#include <iostream.h>


#include <conio.h>


#include <math.h>








//Deklaracija globalnih promjenljivih





double a, b, rez;








//Definiranje funkcije (potprograma) stepenovanje





double stepenovanje(double baza, double stepen)





{


	return (pow(baza,stepen));


}








//Definiranje funkcije ulaz





void ulaz()





{


	cout << "\nBaza: ";


	cin >> a;


	cout << "\nStepen: ";


	cin >> b;


}











void main()





{


   	clrscr();


	ulaz();				//Poziv funkcije ulaz			


	rez = stepenovanje (a,b);	//Poziv funkcije stepenovanje


	cout << "\n\n" << a << "ˆ" << b << "=" << rez; 


	getch();





}





#include <iostream.h>


#include <conio.h>








//Definiranje funkcije ispis





void ispis()


	{


		int i;


		for (i=1; i<5; i++)


		{


		cout << "lokalna:\t" << i << endl;


		}


	}








void main()





{


   	clrscr();





	int i=10;


cout << "main:\t\t" << i << endl;	





	ispis();	//Poziv funkcije ispis





	cout << "main:\t\t" << i << endl;





	getch();





}





#include <iostream.h>


#include <conio.h>





//Definiranje globalne promjenljive i


int i;





//Definiranje funkcije ispis





void ispis()


	{


		for (i=1; i<5; i++)


		{


		cout << "ispis:\t" << i << endl;


		}


	}








void main()





{


   	clrscr();


	


	i=10;


	cout << "main:\t" << i << endl;	





	ispis();	//Poziv funkcije ispis





	cout << "main:\t" << i << endl;





	getch();





}

